
[᭗ 7B]

᭗

ᬦᬫ᭄ᬭᭀᬲ᭄᭞ᬳᬦᭂᬕ᭄ᬮᬜ᭄ᬚᬃᬭᬫ᭄ᬧᬶᬭᬂᬫ᭄ᬧᬶᬂ᭞ᬳᬸᬍᬲ᭄ᬫᬲᬯᬂᬕᬤᬶᬂ᭞ᬜᬫ᭄ᬩᬃᬜᬫ᭄ᬧ᭄ᬯᬄᬧᬸᬢᬶᬄᬍᬫ᭄ᬩᬸᬢ᭄᭞ᬫᬲᬯᬂᬲᬤ᭄ᬤᬢ᭄ᬫᬬᬂ᭞ᬲ᭄ᬮᭂᬫ᭄ᬲ᭄ᬮᭂᬫ᭄ᬲᬤᬩᬗ᭄ᬓᬶᬢ᭄᭞ᬳᬗ᭄ᬕᬍᬫ᭄ᬧᬸᬂ᭞ᬢᬦ᭄ᬓᬄᬲᭀᬭᬦ᭄ᬳᬗ᭄ᬕᬮᬸᬗ᭄ᬕᬂ᭟ᬦᬾᬧᬮᬶᬂᬓ᭄ᬢᬸᬢ᭄ᬫᬗᭀᬜᬂ᭞ᬫ᭄ᬮᬳᬾᬫᬲᬯᬂᬰᬰᬶᬄ᭞ᬓᬨᬢ᭄ᬳᬸᬚᬦᬾ

ᬦᬾᬫᬗ᭄ᬮᭀᬄ᭞ᬬᬾᬄᬫᬢᬦ᭄ᬢ᭄ᬭᬸᬡ᭄ᬦᬦᬾᬲ᭄ᬤᬶᬄ᭞ᬓᬲ᭄ᬫᬭᬦ᭄ᬮᬶᬂᬮᬸᬂᬧᬮᬶᬂ᭞ᬕᬸᬍᬫ᭄ᬧ᭄ᬢᭂᬂᬳᬢᬶᬮᬶᬩᬸᬢ᭄᭞ᬦᬾᬦᬾᬢᬸᬫ᭄ᬩᬾᬦ᭄ᬫᬮ᭄ᬬᬢ᭄᭞ᬫᬲ᭄ᬮᭂᬤᬾᬢ᭄ᬩᬸᬓᬵᬢᬢᬶᬢ᭄᭞ᬓ᭄ᬭᬸᬕ᭄ᬭᬫᬾᬫᬸᬜᬶᬦ᭄ᬳᬦᬓᬾᬗ᭄ᬕᬯᭀᬓᬂ᭟ᬫ᭄ᬯᬦᬾᬩᬸᬮᬦ᭄ᬧᬃᬡ᭄ᬦᬵᬫ᭄ᬫᬵ᭞ᬕᬸᬫᬶᬯᬂᬗ᭄ᬩᭂᬓᬶᬦ᭄ᬮᬗᬶᬢ᭄᭞ᬳᬣᬶ

ᬦ᭄ᬢᬭᬸᬦᬦᬾᬮᭀᬤᭀᬄ᭞ᬓᬤᬘᬸᬘᬸᬃᬢᬤᬳᬰᬶᬄ᭞ᬧᬤᬫᬗᬲᬶᬄᬳᬲᬶᬄ᭞ᬤᬶᬧᬲᬯᬗᬦ᭄ᬫᬗ᭄ᬭᬸᬫ᭄ᬭᬸᬫ᭄᭞ᬪᬬᬵᬳᬶᬫᬶᬭᬄᬓᬾᬦ᭄ᬢᭀ᭞ᬤᬾᬯ᭄ᬯᬦ᭄ᬫᬤᬸᬦᬾᬳᬧᬲᬶᬄ᭞ᬕᬸᬦᬸᬂᬮᬵ᭞ᬩ᭄ᬮᬩᬸᬃᬤᬸᬭᬸᬄᬳᬢᬸᬓᬤ᭄᭟ᬮᬾᬦ᭄ᬧᬶᬲᬕᬦᬾᬗ᭄ᬕᬯᭀᬓᬂ᭞ᬫᬓᭂᬳᭂᬗ

ᬦ᭄ᬮᬸᬄᬫ᭄ᬯᬦᬶ᭞ᬩᬳᬦ᭄ᬩᬕ᭄ᬬᬦ᭄ᬜᬦᬾᬓᬾᬦ᭄ᬢᭀ᭞ᬗᬫᬄᬚᬸᬓᬸᬢ᭄ᬧᭂᬲᬸᬦᬲᬶ᭞ᬦᬾᬳᭀᬤᬄᬮᬸᬄᬫ᭄ᬯᬦᬶ᭞ᬩᬸᬓᬵᬢᭀᬂᬫᬚᬶᬢᬢ᭄ᬮᬸ᭞ᬪᬬᬫᬗᭀᬜᬂᬩ᭄ᬭᬣᬵ᭞ᬫᬫᬸᬜᬶᬲ᭄ᬫᬭᬵᬤᬶᬚᬦᬶ᭞ᬲᬗ᭄ᬓᬦ᭄ᬳᬬᬸ᭞ᬧ᭄ᬬᬦᬓᬾᬫᬗᬬᬂᬗᬬᬂ᭟ᬲ᭄ᬤᭂᬂᬢ᭄ᬯᬄᬧᬤᬵᬗ᭄ᬕᬯᭀᬓᬂ᭞ᬧ᭄ᬬᬓ᭄ᬦᬾ

ᬫ᭄ᬯᬦᬶᬫ᭄ᬯᬦᬶ᭞ᬕᭀᬩᬦ᭄ᬜᬦᬾᬧᬤᬵᬓᬯᭀᬓ᭄᭞ᬳᬶᬯᬬᬦ᭄ᬢᭀᬦᬾᬦᬾᬓᬸᬫᬶᬲ᭄᭞ᬲ᭄ᬮᭂᬕᬫᬲᬯᬂᬢᬗᬶ᭞ᬳᬸᬍᬲᬾᬫᬓᭂᬜᬩ᭄ᬍᬫ᭄ᬩᬸᬢ᭄᭞ᬧ᭄ᬚᬮᬦᬾᬫᬦ᭄ᬯᬓ᭄᭞ᬳᬸᬮᬢᬾᬕᬮᬓᬵᬫᬦᬶᬲ᭄᭞ᬢ᭄ᬯᬄᬩᬲ᭄ᬩᬕᬸᬲ᭄ᬧᬦ᭄ᬢᭂᬲ᭄ᬕᬾᬦ᭄ᬢᬭᬸᬡ᭄ᬦᬵᬫᬫᬲ᭄᭟ᬍᬯᬶᬄᬕᭀᬩᬦᬾᬫᬤᬾ

ᬦᬦ᭄᭞ᬬᬾᬦ᭄ᬜᬫᬲᬵᬧᬸᬢ᭄ᬲᬸᬪᬕᬶ᭞ᬩᬸᬓᬵᬫ᭄ᬭᬓᬾᬫᬗᬶᬮᭀ᭞ᬚᬚᬚᬫ᭄ᬧ᭄ᬭᬄᬭᬾᬡᭀᬭᬶᬭᬶᬲ᭄᭞ᬢᬮᬶᬓᬸᬭᬦ᭄ᬢᬸᬃᬓᬸᬫᬶᬲ᭄᭞ᬚᭂᬫ᭄ᬧᭀᬗᬾᬲᬫᬄᬫᬗᭂᬫᬸᬓ᭄᭞ᬧᬫᬸᬮᬸᬩᬂᬩᬂᬳᬯᬓ᭄᭞ᬚᬚᭂᬮᭂᬕ᭄ᬢᬦ᭄ᬤᬗᬾᬳᬲᬶᬦ᭄᭞ᬫᬜᬮᬾᬬᭀᬕ᭄᭞ᬢᬶᬦ᭄ᬤᬓᬾᬩᬸᬓᬵᬫᬍᬘᬢ᭄᭟

ᬩᬦᬾᬩᬕᬸᬲ᭄ᬓᬤᬳᬢᬦ᭄᭞ᬦᬾᬜᭀᬫᬦ᭄ᬢ᭄ᬯᬭᬵᬦᬦ᭄ᬤᬶᬗᬶᬦ᭄᭞ᬚᬚᬫ᭄ᬩᬸᬮᬦᬾᬫᬕᭂᬦᬮ᭄᭞ᬮᬗ᭄ᬲᬶᬂᬮᬜ᭄ᬚᬃᬲᬤᬕᭂᬜ᭄ᬚᬶᬂ᭞ᬧ᭄ᬚᬮᬦᬾᬳᬲᬶᬦ᭄᭞ᬫᬢᬦ᭄ᬤᬂᬘᬵᬭᬵᬮᬾᬃᬕᬸᬦᬸᬂ᭞ᬧᬫᬸᬮᬸᬦ᭄ᬜᬦᬾᬜᬦ᭄ᬤᬢ᭄᭞ᬢᬮᬶᬓᬸᬭᬦ᭄ᬩᬸᬓᬵᬢᬸᬮᬶᬲ᭄᭞ᬧᬘᬸᬮᬮᬾᬂ᭞ᬓᬸᬫᬶᬲᬾ

